
 “প্ৰায় আধাঘণ্টামান হ’ল।” পুলিচ্ ইন্স্পেক্টৰ হেমন্ত দাসে উত্তৰ দিলে।

 “সিহঁত ওলাই গৈছে নেকি?” বৰুৱাই পুনৰ সুধিলে।

 “নাই যোৱা।”

 “বাৰু, বলক আমি সেই গছজোপাৰ আঁৰ লওঁ।” বৰুৱাই ক’লে

 তিনিও গছৰ আঁৰত থিয় হল আৰু জিতেন
লহকৰহঁত ওলাই অহালৈ ৰখি থাকিল। তেতিয়া
ঠিক বাৰটা বাজিছিল। প্ৰায় ১৫ মিনিট মান পিচত
ঘৰটোৰ পৰা দুজন মানুহ ওলাই আহিল। মানুহ
দুজনৰ এজন প্ৰায় ৬ফুট দীঘল আৰু আন জন সাধাৰণ
হিচাবৰ ওখ। মানুহ দুজন ঘৰটোৰ পৰা ওলাই
পছিম মুৱা হ’ল। লগে লগে বৰুৱাহঁত গছৰ
আঁৰৰ পৰা ওলাই ৫০ গজ মান আতঁৰে আতঁৰে
থাকি মানুহ দুজনক অনুসৰণ কৰিবলৈ ধৰিলে।

 এঘণ্টা মান পিচত মানুহ দুজন আহি এটা
সৰু ৰাস্তাৰ কাষত থকা মজলীয়া ধৰণৰ ডাঙৰ
টিঙৰ ঘৰৰ আগ পালেহি আৰু তাতে ৰ’ল।

		 এই পৃষ্ঠাটো শেষবাৰৰ কাৰণে ১৪ জুলাই ২০২০ তাৰিখে ১৫:০৯ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

